
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ছেড়ে আপনাদের চােখ চলে না। বাড়ীওলারা যদি লাখপতি কোটিপতি হত, তাহলে আর এ আইনের বালাই থাকত না । মুনাফা যারা লুটছে তারা বাড়ীভাড়ার পিত্যেশ করে না । ইয়া বড় বড় বিল্ডিং-এ কটা প্ৰাণী বাস করে, ইচ্ছে করলে পঞ্চাশটা ভাড়াটে বসাতে পারে,-বসায় ?
লতিকা ফোড়ন কাটে, কেন ওঁর সঙ্গে তর্ক করছ বাবা ? উনিও ভাড়াটে-বাড়ীওলাদের খারাপ ছাড়া ভাল ভাবতেই পারবেন না । উনি ভাড়াটাই দেখবেন-বাড়ী করতে কত খরচ হয়। সে হিসেব তো ধরবেন না !
কথাটা একেবারে উড়িয়ে দিতে পারে না রাখাল । কলোনির দিকে চলতে চলতে ভাবে, বাড়ীওলারা কি মাঝারি আর ছোট ব্যবসায়ীদের দশায় পড়েছে ? এদিকটা চিন্তাই করা হয় নি একেবারে ।
সাধনাকে ঘিরে বৈঠক গড়ে উঠেছে কলোনির অধিকাংশ লোকের আর সাধনার অদম্য সাধ জাগছে রাখালের কিছু করার আগেই প্ৰভাত আর বামাচরণের চক্রান্ত ফাস করে দিয়ে সকলকে সতর্ক করে দিতে ।
কিন্তু মুস্কিল এই, চক্রান্তটা কি সে ঠিক জানে না । সকলে যখন প্রশ্ন করবে। সে জবাব দেবে কি ? রাখালের সঙ্গে প্ৰভাতদের পরামর্শের কথা উল্লেখ না করে

		 এই পাতা শেষ সম্পাদিত হয়েছে ১১:৫৫টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

